
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৪৪ )



সমাজে প্রতিষ্ঠা ভাজন হন। তাঁহার পিতা এক জন সদ্বিদ্বান্ লোক ছিলেন, বিশেষতঃ লাটিন ভাষায় কেহই তাঁহার তুল্য পারদর্শিতা লাভ করিতে পারেন নাই। মার্গ্রেট লাটিন রচনাতে তাঁহাকেও পরাভূত করিয়াছিলেন। তিনি এরূপ জ্ঞানলাভ করিয়াও আপনাকে যৎসামান্য বিবেচনা করিতেন। পিতা মাতার প্রতি তাঁহার ভক্তি ও প্রেম অতিশয় প্রবল ছিল, তাহা পূর্ব্বোক্ত ঘটনাতেই বিলক্ষণ প্রকাশিত আছে। যাহা হউক যে কোন কঠিন কার্য্য হউক না কেন, পরিশ্রম ও যত্ন করিলে অবশ্যই তাহা সিদ্ধ হয়।



মেরিয়া জী এগ্নিসি।




 ১৭১৮ খৃষ্টাব্দে ইটালীর অন্তর্গত মিলান নগর নিবাসী কোন সম্ভান্ত বংশে মেরিয়ার জন্ম হয়। এই রমণী শৈশবকাল হইতে বিদ্যা শিক্ষায় অনুরক্ত ছিলেন। প্রথমতঃ তিনি পিতার আদেশ ক্রমে লাটিন ভাষা শিক্ষা করিতে আরম্ভ করেন। অতি অল্পকালেই উক্ত ভাষায় এরূপ ব্যুৎপত্তি লাভ করিয়াছিলেন, যে তাঁহার সহধ্যায়ী ভ্রাতৃগণ অপেক্ষাও তিনি ঐ ভাষায় উত্তম রূপে আপন মনের ভাব প্রকাশ ও কথোপকথন করিতে পারিতেন। এমন কি, নয় বৎসর বয়ঃক্রম কালে কয়েক জন বিদ্যাবতীর সাহায্যে উক্ত ভাষায় এক উৎকৃষ্ট

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৬:৩২টার সময়, ২ অক্টোবর ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

